
Ijtimoiy-gumanitar fanlarda axborot texnologiyalari 

  “TARBIYA” FANI O‘QITUVCHILARINING UZLUKSIZ KASBIY 

RIVOJLANTIRISHDA RAQAMLI TEXNOLOGIYALARNI DIDAKTIK 

IMKONIYATLARI 

Jumanazarov Sirojiddin Salaydinovich  

A.Avloniy nomidagi pedagogik mahorat milliy instituti, dotsent, O‘zbekiston 

Annotatsiya. Ushbu maqolada ta’lim jarayonida raqamli texnologiyalarning 

afzalliklari va ushbu sohaga oid olib borilgan olimlarning tadqiqotlari tahlil etilgan. 

Shuningdek, “Tarbiya” fani o‘qituvchilarining uzluksiz kasbiy rivojlantirishda raqamli 

texnologiyalarni didaktik imkoniyatlari keltirilgan. 

Tayanch so‘zlar: uzluksiz kasbiy rivojlantirish, tarbiya, globallashuv, raqamli 

texnologiya, axborot-ta’lim muhiti, ta’lim portallari, veb-sayt, bulutli xizmat.

Аннотация. В данной статье анализируются преимущества цифровых 

технологий в образовательном процессе и исследования ученых, занимающихся 

этой областью. Также представлены дидактические возможности цифровых 

технологий в непрерывном повышении квалификации преподавателей предмета 

Kirish. Uzluksiz kasbiy rivojlantirish tizimini modernizatsiya qilish asosida 

zamon talablariga mos o‘qituvchilarni malakasini oshirish va qayta tayyorlashga 

oid olib borilgan ishlar o‘z samarasini bermoqda. Bunda tadqiqotchilar ta’lim va 

tarbiya jarayoniga raqamli texnologiyalarni faol joriy etish orqali samarali 

natijalarga erishish mumkinligini nazariy va amaliy jihatdan isbotlamoqda.  

Ilmiy asoslangan tadqiqot natijalari asosida uzluksiz kasbiy rivojlantirish 

jarayonida raqamli texnologiyalarni qo‘llab-quvvatlashlari uchun barcha texnik va 

dasturiy vositalar bilan ta’minlangan [1]. Bu esa o‘z navbatida uzluksiz kasbiy 

rivojlantirish tizimida raqamli texnologiyalardan foydalanishni zamonaviy 

yondashuvlari va imkoniyatlariga oid izlanishlar ko‘lamini kengaytirish zarurligini 

anglatadi.  

Adabiyotlar tahlili. Masofali o‘qitish nazariyasi va amaliyoti,  pedagogik 

ta’lim jarayonlarini axborotlashtirishni tashkil etish va boshqarish nazariyasi, oliy 

ta’lim o‘quv jarayonini takomillashtirishda axborot texnologiyalarini 

integratsiyasi,  umumiy o‘rta ta’lim muassasalari uchun ochiq axborot-ta’lim 

muhitini yaratish va joriy etish metodikasiga oid tadqiqotlar A.Abduqodirov [2], 

U.Sh.Begimqulov [3], M.H.Lutfillaev [4], J.Elmurodov [5], N.Ye.Surkova [6], 

I.V.Voronina [7], L.M.Ivkina [8], V.I.Snegurova [9], K.Barker [10], B.A.Bixler 

[11], M.S.Luís [12]  kabi olimlar tomonidan o‘rganilgan. Ularning tadqiqotlarida 

ta’lim jarayonida raqamli texnologiyalardan foydalanish asosida ta’lim 

oluvchilarni ijodiy qobiliyatini oshirishga, darslarni innovatsion texnologiyalar 

asosida loyihalshga va mustaqil o‘quv faoliyatiga samarali erishish mumkinligi 

nazariy va amaliy jihatdan ilmiy asoslagan.  

Yuqorida nomlari qayd etilgan olimlarning tadqiqotlarida oliy ta’lim 

muassasalari, umumiy o‘rta ta’lim maktablari ta’lim va tarbiya jarayonini samarali 

tashkil etishda raqamli texnologiyalar muhim vosita bo‘lib xizmat qilishini ilmiy 

va nazariy jihatdan asoslaganlar.  

Bu kabi tadqiqotlarlar tahlili shuni ko‘rsatadiki, globallashuv sharoitida 

ta’lim oluvchilarning, shu jumladan maktab o‘qituvchilarini uzluksiz kasbiy 

rivojlantirishda raqamli texnologiyalardan foydalanishning kompleks va ko‘p 

tarmoqli yondashuvini talab qiladigan murakkab ilmiy muammodir [13].  Shunung 

uchun uzluksiz kasbiy rivojlantirish jarayonida maktab o‘qituvchilarini  raqamli 

texnologiyalarga oid kompetentligini rivojlantirishning innovatsion 

yondashuvlarini ishlab chiqishi lozim.  

Bu borada Sh.B.Bekchonovaning ilmiy ishlarida yozilishicha, 

respublikamizda xorijiy ta’lim tajribalari asosida fanlarning yagona axborot-

metodik ta’minotini yaratish imkonini beradigan ta’lim platformalarini yaratish, 

ta’lim jarayonlarini raqamli texnologiyalar asosida individuallashtirish, masofaviy 

ta’lim xizmatlarini rivojlantirish, vebinar, onlayn, “blended learning” 

texnologiyalarini amaliyotga keng joriy etishning me’yoriy asoslari yaratildi. 

Uning bildirishicha, uzluksiz ta’lim tizimini yanada takomillashtirish, sifatli ta’lim 

imkoniyatlarini oshirish, mehnat bozorini zamonaviy ehtiyojlarga mos, yuqori 

malakali kadrlar tayyorlash siyosatini davom ettirish ustuvor vazifa etib belgilandi. 

Natijada, masofaviy ta’lim jarayonlarini raqamli texnologiyalar asosida 

takomillashtirish, xalqaro muassasalar bilan manfaatli ilmiy va ta’limiy 

munosabatlar o‘rnatish imkonini beradi [14]. 

Bu kabi fikrlar U.M.Mirsanovning tadqiqotlarida ham o‘z aksini topgan. 

Uning fikriga ko‘ra, raqamli ta’lim texnologiyasi quyidagi imkoniyatlarni 

ta’minlaydi [1]: mashg‘ulotlarni onlayn tartibda o‘tkazish;  tarmoq orqali loyiha va 

guruh ishlarini muhokama qilish;  mustaqil topshiriqlarni onlayn tartibda olish va 

topshiriqlarni jo‘natish; o‘zini-o‘zi mustaqil baholash;  asinxron o‘qitishga 

mo‘ljallanganligi; ko‘p qamrovli va ko‘p funksiyaliligi;  xohlagan joyda va vaqtda 

ta’lim olishga mo‘ljallanganligi; professor-o‘qituvchi va o‘quvchi-talabalar 

o‘rtasida teskari aloqani amalga oshirish mavjudligi. 

Ushbu olimni keltirilgan fikrlari diqqatga sazovor hisoblanadi. Uning 

fikricha, raqamli bilimga ega bo‘lgan ta’lim oluvchi muvaffaqiyatli martabaga ega 

bo‘lishlari va o‘zgaruvchan raqamli muhitga tez moslashishlari mumkin. Ta’lim 

oluvchi o‘rtasida raqamli texnologiya zamonaviy hayot va kasbiy faoliyatning 

ajralmas qismi ekanligini tushunish bilan bog‘liq. Ta’lim oluvchilar, shu jumladan 

uzluksiz kasbiy rivojlantirish tizimida  maktab o‘qituvchilarining raqamli 

texnologiyalardan o‘rinli foydalanish samaradorligini oshirish uchun faoliyatida 

raqamli texnologiyalardan qanday foydalanishni tushunishlari kerak. Shuningdek, 

yangi innovatsion raqamli texnologiyalarni o‘zlashtirishga tayyor bo‘lishlari lozim. 

Maktab o‘qituvchilarida raqamli kompetentlikni rivojlantirishning uslubiy asosi 

ularning malakasini oshirishga yordam beradigan tegishli ta’lim dasturi va o‘qitish 

usullarini yaratishni o‘z ichiga oladi. Ta’lim dasturi raqamli texnologiyalarni 

faoliyatning turli sohalarida amaliy qo‘llashga yo‘naltirilganligi muhim 

ahamiyatga ega. Shuning uchun maktab o‘qituvchilarining uzluksiz kasbiy 

rivojlantirish jarayonida raqamli texnologiyalardan foydalanishlarini ilmiy 

asoslangan yonashuvlarini ishlab chiqish va uning imkoniyatlarini o‘rganish lozim. 

Bu borada D.O‘.Qarshiyeva [15], M.I.Kovalenko [16], N.N.Ogolsova 

[17]lar tomonidan tadqiqot ishlari olib borilgan. Ularning ilmiy tadqiqot ishlarida  

uzluksiz kasbiy rivojlantirish tizimida tinglovchilarning malakasini oshirish 

jarayonida raqamli texnologiyalardan foydalanishga oid  izlanishlar o‘z aksini 

topgan. Mazkur olimlarni fikricha, raqamli ta’lim texnologiyalari yordamida 

maktab o‘qituvchilarning darslarni zamonaviy texnologiyalar yordamida 

loyihalash kompetentligini rivojlantirishga, mustaqil ravishda o‘z kasbiy 

malakalarini oshirishga, pedagogik tadqiqot ishlarini olib borishga erishiladi. 

Jumladan, D.O‘.Qarshiyevaning fikriga ko‘ra,  didaktik raqamli ta’lim 

resurslar zamonaviy axborot texnologiyalari asosida ma’lumotlarni jamlash, 

tasvirlash, yangidan saqlash, bilimlarni interfaol  usulda  taqdim  etish,  nazorat  va  

baholash  imkoniyatiga  ega  bo‘lgan vosita hisoblanadi. Didaktik  raqamli ta’lim  

resurslari  tinglovchilarning  tasavvurini shakllantirishga, kasbiga oid malakalarini 

oshirishga va zaruriy qo‘shimcha ma’lumotlar  bilan  ta’minlanishga  hamda  

darslarni  loyihalashga oid kompetentligini rivojlantirish imkonini beradi [15]. 

M.I.Kovalenkoning fikricha, universitetlar, kollejlar va  maktablardagi yoshi 

katta o‘qituvchilarning malakasini oshirishda raqamli texnologiyalardan 

foydalanish samarali hisoblanadi. Uning bildirishicha, raqamli ta’lim 

texnologiyalari quyidagi imkoniyatlarni ta’minlaydi [16]: 

- tinglovchilarni kasbiy kompetensiyasini rivojlantiradi; 

- mashg‘ulotlarni zamonaviy o‘quv vositalar yordamida loyihalashga 

erishiladi. 

N.N.Ogolsovaning fikricha, zamonaviy AKT vositalari yordamida malaka 

oshirish kursi tinglovchilarining kasbiy kompetentligini rivojlantirishga erishish 

hamda  nafaqat operativ-faoliyat, balki kognitiv komponenti ham rivojlanishi 

mumkin. Shuningdek, ma’lumotlarga motivatsion-qiymatli munosabat va 

individual ijodiy o‘zini-o‘zi shakllantirishni ham ta’minlaydi [16]. 

Uzluksiz ta’lim nazariyasi va amaliyotini tahliliga (S.Yu.Alferov, 

A.P.Belyaeva, A.A.Verbitskiy, L.A.Volovich, G.L.Ilyin, M.V.Klarin, 

M.I.Maxmutov, N.N.Nechaev, A.M.Novikov, V.G.Onushkin, D.D.Soroko‘m va 

boshqalar) ko‘ra, uzluksiz kasbiy rivojlantirish jarayonida AKT vositalaridan 

foydalanish muhim ahamiyat kasb etadi. Bunda tinglovchilarnng mustaqil ravishda 

malakasini oshirish va zamonaviy kasbiy bilimlarga ham ega bo‘ladi [17]. 

Tahlil qilingan manbaalarni umumlashtirgan holda shuni aytish mumkinki, 

yuqoridagi barcha ishlar uzluksiz kasbiy rivojlantirish jarayonida raqamli 

kompetentlikni oshirishga yangi yondashuvlarni ishlab chiqadi, raqamli 

kompetentlikning pedagogik jihatlarini har tomonlama nazariylashtirish va 

amaliyotga tatbiq etishga harakat qiladi, raqamlashtirishning globallashuv 

aspektlari ta’sirida mamlakatimiz shahar va viloyatlarining pedagogik mahorat 

markazlari raqamli kompetentlikni o‘zgartirish bo‘yicha keyingi tadqiqotlar 

loyihasini ishlab chiqadi. Shuni ta’kidlash mumkinki, raqamlashtirishni 

rivojlanishi sharoitida pedagogik mahorat markazlari oldida turgan muammolar 

orasida ijobiy va salbiy tomonlari ham mavjud. Pedagogik mahorat markazlaridagi 

bevosita ijobiy muammolarga kelsak, ulardan texnologiyaning o‘zgarishi, raqamli 

ta’lim muhiti va sun’iy intellektning rivojlanishi bilan bog‘liq axborot-texnologik 

muammolar aniqlandi, bu esa uni yangi yuqori darajaga olib chiqishi mumkin. 

Masalan, ilmiy tahlillarga ko‘ra maktab o‘qituvchilari axborot texnologiyalari 

muammosining asosiy afzalliklari sifatida quyidagilarni ta’kidlashi mumkin:  

- bepul kirish (ta’lim portaliga ulanish, internetdan foydalangan holda 

dunyoning istalgan nuqtasidan video ma’ruzalarni tinglash);  

- raqamli ko‘nikma va malakalarni oshirish, har qanday sharoitdan qat’iy 

nazar darsda qatnashish imkoniyati. 

Tadqiqot muammosi bo‘yicha normativ pedagogik, ilmiy-metodik 

adabiyotlar, internet resurslarini o‘rganish va tahlil qilish, raqamli ta’lim 

texnologiyalari dasturiy ta’minotining texnik hujjatlarini o‘rganish, raqamli 

didaktik vositalari imkoniyatlarini ta’lim muassasasining axborot-kommunikatsiya 

tuzilmasi bilan taqqoslaganda qiyosiy tahlil qilish asosida aytish mumkinki, 

uzluksiz kasbiy riviojlantirish jarayonida, shu jumladan “Tarbiya” fani 

o‘qituvchilarining uzluksiz kasbiy rivojlantirishida raqamli ta’lim texnologiyalari 

muhim vosita bo‘lib xizmat qiladi.    

Bugungi kunda Respublikamizdagi pedagogik mahorat markazlari 

kompyuter texnikasi bilan yetarlicha jihozlangan bo‘lib,  global Internet 

tarmog‘iga ulangan hamda turli raqamli vositalar yordamida elektron o‘qitish 

materiallarini ishlab chiqmoqdalar. Bularning barchasi, masofaviy ta’lim va 

axborot-ta’lim makonini rivojlantirish tendensiyalari pedagogik mahorat 

markazlaridagi tinglovchilarning ijodiy qobiliyatlarini rivojlantirishga hamda 

o‘zgarishiga olib keladi.  

Bugungi kunda maktab o‘qituvchilarining uzluksiz kasbiy rivojlantirish 

kurslari kasbiy faoliyatining muhim tarkibiy qismidir. Ta’lim sohasi xodimlarining 

rivojlanishi kasbiy faoliyat uchun zarur bo‘lgan yangi kasbiy va umumiy bilim, 

ko‘nikma va malakalarni doimiy ravishda egallash va takomillashtirishni o‘z 

ichiga oladi. [18, 19]. 

Shu bois, bugungi kunda maktab o‘qituvchilarini, shu jumladan “Tarbiya” 

fani o‘qituvchilarining yuqori kasbiy darajasini ta’minlashning asosiy sharti  

pedagogik mahorat markazlarini raqamlashtirish hisoblanadi. Pedagogik mahorat 

markazlarini raqamlashtirish orqali “Tarbiya” fani o‘qituvchilarini kasbiy 

kompetentligini rivojlantirish uchun yangi imkoniyatlarga ega bo‘linadi. Ulardan 

samarali foydalanish esa kamroq moliyaviy xarajatlar hisobiga qisqa vaqt ichida 

maqsadli ishlarni amalga oshirish mumkin. Bu esa o‘z navbatida ta’limning 

uzluksizligiga hissa qo‘shadi va muntazam ma’lumot almashish orqali o‘zini-o‘zi 

rivojlantirish hamda bilim darajasining o‘sishi uchun imkoniyatlar yaratadi. 

Tadqiqot metodologiyasi. Yuqorida keltirilgan tahlillar asosida “Tarbiya” 

fani o‘qituvchilarining uzluksiz kasbiy rivojlantirishni modernizatsiya qilish 

bo‘yicha quyidagi yo‘nalishlarni aniq belgilash mumkin:  

- zamonaviy voqeylikni hisobga olish va ularni innovatsiyalarga aylantirish 

zarurati;  

- shaxsga yo‘naltirilgan yondashuvga asoslangan malaka oshirish 

modellarini ishlab chiqish.  

Ushbu belgilangan yo‘nalishlarni amalga oshirishda raqamli ta’lim 

texnologiyalaridan foydalanish samarali hisoblanadi. Bugungi kunda raqamli 

didaktika bilan bog‘liq asosiy elementlar va strategiyalar quyidagilardan iborat: 

- “Tarbiya”  fani o‘qituvchilarini uzluksiz kasbiy rivojlantirish uchun ta’lim 

dasturlari, mobil ilovalar, onlayn platformalar, virtual reallik va kengaytirilgan 

reallik kabi keng doiradagi raqamli vositalar hamda resurslardan foydalanish. 

Ushbu vositalar kontentni yetkazib berishni yaxshilashi, uzluksiz kasbiy 

rivojlantirish jarayonida “Tarbiya”  fani o‘qituvchilarining faolligini oshirishi va 

interaktiv hamda immersiv o‘rganish tajribasi uchun imkoniyatlarni yaratadi; 

- “Tarbiya” fani o‘qituvchilarining uzluksiz kasbiy rivojlantirish tizimida  

moslashuvchan va shaxsiylashtirilgan ta’lim tajribasiga imkon beradi, tinglovchilar 

kontentga kirishadi, hamkorlik qiladilar, auditoriya va undan tashqarida interfaol 

faoliyatda qatnashadilar;  

- “Tarbiya” fani o‘qituvchilari va mahorat markazi professor-o‘qituvchilari 

o‘rtasida onlayn hamkorlik hamda muloqotni rivojlantirish. Bu hamkorlik 



“Elektron ta’lim” – “Электронное обучение” – “E-learning” December,  2024, No4, Vol. 5 ISSN2181-1199 

 

 262 

vositalari o‘quvchilarga jismoniy joylashuvidan qat’iy nazar, birgalikda ishlash, 

fikr almashish va o‘quv jarayonida faol ishtirok etish imkonini beradi; 

- “Tarbiya” fani o‘qituvchilarining uzluksiz kasbiy rvojlantirish tizimida  

ularni shaxsiy ehtiyojlari, afzalliklari va o‘rganish uslublariga moslashtirilgan, 

shaxsiylashtirilgan ta’lim tajribasini qo‘llab-quvvatlash uchun raqamli 

texnologiyalardan foydalanish. Bunda moslashuvchan ta’lim platformalari, onlayn 

baholash va aqlli repetitorlik tizimlari “Tarbiya” fani o‘qituvchilarining 

muvaffaqiyati hamda samaradorligiga asoslangan shaxsiy fikr-mulohazalar va 

kontent tavsiyalarini taqdim etadi; 

- uzluksiz kasbiy rivojlantirish tizimida “Tarbiya” fani o‘qituvchilarining 

qiziqtirish va ularning murakkab tushunchalarni tushunishlarini kuchaytirish uchun 

simulyatsiyalar, videolar, animatsiyalar va o‘yinli kontent kabi interaktiv 

multimedia resurslaridan foydalanish. Multimedia resurslari mavhum yoki 

murakkab mavzularni yanada qulayroq qilib, interfaol va amaliy o‘rganish 

imkoniyatini beradi; 

- “Tarbiya” fani o‘qituvchilarining uzluksiz kasbiy rivojlantirish tizimida o‘z 

vaqtida va konstruktiv fikr bildirish imkonini beruvchi raqamli baholash 

strategiyalari hamda vositalarini amalga oshirish. Bunda onlayn viktorinalar, 

raqamli portfoliolar va avtomatlashtirilgan baholash tizimlari baholash jarayonini 

soddalashtirishi hamda “Tarbiya” fani o‘qituvchilarining zudlik bilan fikr-

mulohazalarini taqdim etishi, ularning ta’lim natijalarini yaxshilashi va o‘zini-o‘zi 

baholashni taqdim etadi; 

- “Tarbiya” fani o‘qituvchilariga raqamli savodxonlik va mas’uliyatli 

raqamli fuqarolikni targ‘ib qilish uchun axloqiy me’yorlar, maxfiylik, 

kiberxavfsizlik va tegishli onlayn xatti-harakatlar haqida ma’lumot beradi; 

- “Tarbiya” fani o‘qituvchilariga raqamli texnologiyalardan samarali 

foydalanish bo‘yicha, ularning raqamli kompetensiyasi va pedagogik 

ko‘nikmalarini rivojlantirish uchun doimiy malaka oshirish imkoniyatlarini taqdim 

etish. O‘quv dasturlari, seminarlar va amaliyotlar “Tarbiya” fani o‘qituvchilariga 

o‘z mashg‘ulotlarida raqamli didaktik yondashuvlarni qo‘llashda yordam beradi. 

Tahlil va natijalar. Uzluksiz kasbiy rivojlantirish tizimida “Tarbiya” fani 

o‘qituvchilarining raqamli didaktik yondashuvlar o‘qitish va o‘rganishni 

o‘zgartirish imkoniyatiga ega bo‘lib, ko‘proq interaktiv, shaxsiylashtirilgan va 

innovatsion ta’lim tajribasini o‘tkazish imkonini beradi.  Raqamli texnologiyalarni 

qo‘llash va samarali pedagogik strategiyalarni amalga oshirish orqali “Tarbiya” 

fani o‘qituvchilarining raqamli asrda rivojlanishi uchun zarur bo‘lgan raqamli 

ko‘nikmalarga tayyorlaydigan qiziqarli o‘quv muhitini yaratishi mumkin. 

Ushbu raqamli didaktika bilan bog‘liq asosiy elementlar va strategiyalar 

asosida “Tarbiya” fani o‘qituvchilari uchun quyidagi didaktik imkoniyatlarni 

yaratadi: 

-“Tarbiya” fani o‘qituvchilarining faolligini oshiradi;  

- foydalanish qulayligi, vaziyatni modellashtirish va bashorat qilish 

qobiliyati, sezgilarga murakkab ta’sir, audio-vizual effektlarni kuchaytirish hamda 

axborot, tadqiqot, qidiruv qobiliyatini rivojlantiradi; 

- darslarning innovatsion, dinamik, noan’anaviy, qiziqarli ravishda  

loyihalash imkonini beradi;  

- tinglovchilarni faol hamkorlik jarayoniga jalb qilish. Mashg‘ulotlarni 

individual va differensial shaklda o‘tkazish asosida “Tarbiya” fani 

o‘qituvchilarining faol ishtiroki ta’minlanadi. Buning natijasida “Tarbiya” fani 

o‘qituvchilari faol subyektga aylanib, kasbiy bilimlarni ongli ravishda 

o‘zlashtiradi, bu albatta, kognitiv faollikni oshirishga hamda kompetentligini 

shakllantirish va rivojlantirishga olib keladi; 

- “Tarbiya” fani o‘qituvchilarini raqamli ta’lim texnologiyalari asosida 

uzluksiz kasbiy rivojlantirishga erishiladi; 

- tezkor  teskari aloqa  muhiti ta’minlanadi (o‘quv interaktivligi); 

- “Tarbiya” fani o‘qituvchilari kasbiy malakalarini mustaqil baholab ko‘rish 

imkoniyatiga ega bo‘ladi. Shuningdek, mahorat markazi pofessor-o‘qituvchilari 

“Tarbiya” fani o‘qituvchilarini nazorat qilish, ularni xolisona baholashga 

erishishadi.  Shuningdek, “Tarbiya” fani o‘qituvchilarini  tadqiqot faoliyatini 

kuchaytirish imkoniyatlarini kengaytiradi va uzluksiz qayta aloqa mavjudligi o‘quv 

jarayonining jonlanishiga hamda o‘rganilayotgan materialga ijobiy munosabat 

shakllanishiga olib keladi.  

Xulosa va takliflar. Shunday qilib, “Tarbiya” fani o‘qituvchilarining 

uzluksiz kasbiy rivojlantirish sifatini yaxshilash uchun pedagogk mahorat 

markazlarida mashg‘ulotlarni innovatsion shakllari va usullari bilan birgalikda 

raqamli ta’lim texnologiyalaridan kompleks foydalanish mexanizmini 

takomillashtirishni taqozo etadi. “Tarbiya” fani o‘qituvchilarining uzluksiz kasbiy 

rivojlantirishda raqamli ta’lim texnologiyalardan, shu jumladan axborot-ta’lim 

muhitlarida, ta’lim portallarida, ta’limga oid veb-saytlardan, bulutli xizmatlardan, 

masofaviy o‘qitish tizimlaridan foydalanish muhim hisoblanadi. Buning natijasida 

“Tarbiya” fani o‘qituvchilarida mashg‘ulotlarni loyihalashga oid intellektual, 

ijodiy qobiliyatlari rivojlanadi. 

